
ᐱᖁᔭᕐᒃ ᐋᕐᑮᒋᐊᖁᔨᓂᕐᖕᒧᑦ ᓄᓇᕗᒻᒥ ᓂᕈᐊᕐᒃᑐᓕᕆᔨᒃᑯᑦ ᐱᖁᔭᖓᓐᓂᑦ 
(ᐊᖏᕈᑕᐅᔪᖅ ᒫᔾᔨ, 29, 2007) 

 
ᓄᓇᕗᒻᒥ ᑲᒥᓯᓇ, ᒪᓕᒃᖢᒋᑦ ᐊᒪᓗ ᐃᒪᓐᓈᕐᒃᑐᕐᒃᑕᐅᓯᒪᓂᕆᔭᖓᒍᑦ ᐊᒪᓗ ᐅᖃᕐᒃᓯᒪᓂᕆᔭᖏᑦᑕ 
ᒪᓕᒐᓕᐅᕐᕕᐅᑉ, ᓈᒻᒪᒃᓴᕐᒃᐳᕐᒃ ᐅᑯᓂᖓᑦ: 
 
1. ᓄᓇᕗᒻᒥ ᓂᕈᐊᕐᒃᑐᓕᕆᔨᒃᑯᑦ ᐱᖁᔭᖓᑦ ᐋᕿᒋᐊᕐᒃᑕᐅᔪᕐᒃ ᑖᑉᓱᒧᖓ ᐱᖁᔭᒧᑦ. 
 
2. ᐊᕕᒃᑐᕐᒃᓯᒪᔪᑦ ᐃᓚᖓᑦ 2(1) ᐋᕿᒋᐊᕐᒃᑕᐅᔪᕐᒃ ᐲᕐᒃᖢᒍ ᑐᑭᓕᐅᕐᒃᑕᐅᓯᒪᓂᐅᔪᑦ 
“ᓂᕈᐊᒐᒃᓴᕐᒃ”, “ᐃᑲᔪᖃᑦᑕᕐᖕᓂᕐᖕᒧᑦ ᑲᑐᔾᔨᖃᑎᒌᑦ”, “ᐅᒃᑯᐊᕐᖕᓂᖓᑦ ᑎᒃᑯᐊᕐᒃᓯᓂᕐᒃ 
ᓂᕈᐊᒐᒃᓴᒥᒃ” ᐊᒪᓗ “ᓂᕈᐊᕐᒃᖠᕐᖕᓇᒥᑦ ᑮᓇᐅᔭᐃᑦ ᐊᑐᕐᖕᓂᑯᑦ” ᐊᒪᓗ ᐃᓕᔭᐅᖕᒑᕐᒃᖢᑎᒃ 
ᐅᑯᐊ ᐃᐅᐊᒥᑦ ᒪᓕᒃᑐᑦ: 
 
“ᓂᕈᐊᒐᒃᓴᕐᒃ” ᑐᑭᖃᕐᒃᑐᕐᒃ ᐃᓅᑉ ᓂᕈᐊᒐᒃᓴᖑᕈᒪᔾᔪᑖ ᓂᕈᐊᕐᒃᖠᕐᖕᓇᒥᑦ ᓈᒻᒪᒋᔭᐅᔪᕐᒃ ᒪᓕᒃᖢᒍ 
ᐊᕕᒃᑐᕐᒃᓯᒪᔪᑦ ᐃᓚᖓᑦ 75(4); (candidate) 
 
“ᐃᑲᔪᖃᑦᑕᕐᓂᕐᒧᑦ ᑲᑐᔾᔨᖃᑎᒌᑦ” ᑐᑭᖃᕐᒃᑐᕐᒃ 

(a) “ᑲᑐᔾᔨᖃᑎᒌᑦ” ᓇᓗᓇᐃᕐᒃᑕᐅᓯᒪᓂᕆᔭᖓᑐᑦ ᑲᑐᔾᔨᖃᑎᒌᖕᒍᔪᓄᑦ 
ᐱᖁᔭᓂᑦ, ᐃᖏᕐᕋᑦᑎᐊᕐᒃᖢᑎᒃ. 

(b) ᐃᑲᔪᖃᑦᑕᕐᖕᓂᕐᖕᒧᑦ ᑲᑐᔾᔨᖃᑎᒌᑦ ᑐᑭᖃᕐᖕᓂᖓᑐᑦ ᐅᑯᓇᓂ 
ᐃᓐᑲᒻᑖᒃᓯᓕᕆᓂᕐᖕᒧᑦ ᐱᖁᔭᕐᒃ (ᑲᓇᑕᒥᑦ); ᐅᕙᓘᓃ 

(c) ᓄᓇᓕᖕᒥᑦ ᑯᐊᐳᕇᓴᐅᔪᑦ; (charitable organization) 
 
“ᐅᒃᑯᐊᕐᖕᓂᖓᑦ ᓂᕈᐊᒐᒃᓴᖑᕈᖕᓇᕐᖕᓂᕐᒃ” ᑐᑭᖃᕐᒃᑐᕐᒃ ᖃᐅᔨᓴᐅᑦ 2:00−ᒧᐊᕐᒃᑎᓪᓗᒍ 
ᐅᓐᓄᒃᓴᒃᑯᑦ 31 ᐅᑉᓗᐃᑦ ᓂᕈᐊᕐᖕᓇᐅᑉ ᐅᑉᓗᐊᑕ ᓯᕗᓂᐊᒍᑦ. (close of candidacy) 
 
“ᓂᕈᐊᕐᒃᖠᕐᖕᓇᒥᑦ ᑮᓇᐅᔭᐃᑦ ᐊᑐᕐᖕᓂᑯᑦ” ᑐᑭᖃᕐᒃᑐᕐᒃ ᑮᓇᐅᔭᕐᒃ ᖃᓄᑐᐃᓇᕐᒃ ᐊᒃᑎᒋᔪᕐᒃ 
ᐊᑭᓕᐅᑕᐅᔪᕐᒃ ᐅᕝᕙᓘᓃᑦ ᐊᑭᓕᒐᒃᓴᖑᕐᒃᑐᕐᒃ ᓂᕈᐊᕐᒃᖠᕐᖕᓇᐅᑎᓪᓗᒍ ᓂᕈᐊᒐᒃᓴᐅᔪᒥᑦ 
ᐃᑲᔪᕐᒃᑐᐃᓂᕐᖕᒧᑦ ᐅᕝᕙᓘᓃᑦ ᐊᑭᕋᕐᒃᑐᐃᓂᕐᖕᒧᑦ, ᐃᓚᐅᑉᓗᑎᒃ 

(a) ᑐᓂᕐᕈᓯᐊᑦ ᐱᔨᑦᑎᕋᐅᑕᐅᑉᓗᑎᒃ ᐅᕝᕙᓘᓃᑦ ᐱᖁᑎᐅᑉᓗᑎᒃ, ᐊᒪᓗ 
(b) ᐊᑭᓕᐅᑕᐅᔪᑦ ᓂᕈᐊᒐᒃᓴᐅᑉ ᑮᓇᐅᔭᓕᕆᔨᒋᔭᖓᓄᑦ ᐊᒪᓗ ᓂᕈᐊᒐᒃᓴᐅᑉ 

ᐱᔫᒥᓵᕆᓂᖓᓄᑦ ᑲᒪᔨᐅᔪᒧᑦ; (election expense) 
 
3. ᐃᓚᒋᔭᐅᔪᕐᒃ 4(14)(b) ᐊᒪᓗ (c) ᐲᕐᒃᑕᐅᔪᕐᒃ ᐊᒪᓗ ᐅᓇ ᐃᓕᔭᐅᖕᒑᕐᒃᖢᓂ: 
 

(b) ᐃᓐᓄᒃᑕᐅᓯᒪᖕᒌᓇᕐᒃᐸᑦ ᐃᖕᒥᓄᑦ ᐅᑭᐅᑉ ᐊᒥᐊᑯᖓᓂᑦ, 
ᑭᓯᐊᓂ, ᑭᑐᓗᒃᑖᓄᑦ ᓂᕈᐊᕐᒃᖠᕐᖕᓂᕐᒃᑕᖃᕐᒃᑎᓪᓗᒍ, ᐃᓄᒃ ᐅᕙᒍᖃᖏᑉᐸᑦ ᐊᓯᐊᓂᑦ 
ᑭᒡᒐᕐᒃᑐᕐᒃᑕᐅᕕᐅᔪᒥᑦ ᓄᒃᑎᕐᕕᒋᑐᐃᓇᕆᐊᖃᕐᒃᑕᖓᓂᑦ ᑕᐃᑲᓂ ᐅᑉᓗᕐᖕᒥᑦ, 
 
4.  ᕕᕖᑎᑑᕐᒃᑐᓂᑦ ᐊᕕᒃᑐᕐᒃᓯᒪᔪᑦ ᐃᓚᖓᑦ 5(1) ᐋᕿᒋᐊᕐᒃᑕᐅᔪᕐᒃ ᐊᓯᖏᓐᓂᒃ 
ᓈᓴᐅᓯᕐᒃᑕᐅᑉᓗᑎᒃ ᐅᑯᐊ  c), d), e) ᐊᒪᓗ f) ᐃᒪᓐᓇ a), b), c) ᐊᒪᓗ d). 

5.  (1) ᐊᕕᒃᑐᕐᒃᓯᒪᔪᑦ ᐃᓚᖓᑦ 11(2) ᑭᖑᓂᐊᓂᑦ ᑎᑎᕋᕐᒃᓯᒪᔪᑦ (a) ᐋᕿᒋᐊᕐᒃᑕᐅᔪᕐᒃ 
ᐲᕐᒃᑕᐅᑉᓗᓂ “ᓂᕈᐊᕐᖕᓇᐅᑉ ᐅᑉᓗᖓᓂᑦ” ᐊᒪᓗ ᐃᓕᔭᐅᖕᒑᕐᒃᖢᓂ “ᐅᑉᓗᕐᖕᒥᑦ ᐃᓄᒃ 
ᑐᓂᓯᖕᒪᑦ ᓂᕈᐊᒐᒃᓴᖑᕈᒪᔾᔪᑎᒥᓂᒃ”. 
 
 (2) ᐃᓚᒋᔭᐅᔪᕐᒃ 11(2)(f), (g) ᐊᒪᓗ (h) ᐲᕐᒃᑕᐅᔪᑦ ᐊᒪᓗ ᐅᑯᐊ 
ᐃᓕᔭᐅᖕᒑᕐᒃᖢᑎᒃ: 

 
(f) ᓄᓇᕗᒻᒥᑦ ᓄᓇᖃᖏᑦᑐᕐᒃ; ᐅᕝᕙᓘᓃᑦ 
(g) ᑎᒍᔭᐅᓯᒪᔪᕐᒃ ᐊᓄᓪᓚᒃᓰᕝᕕᖕᒥᑦ ᐅᕝᕙᓘᓃᑦ ᐋᕐᑭᒋᐊᕐᖕᓂᕐᖕᒧᑦ 

ᐃᑲᔪᕐᒃᑕᐅᕕᖕᒥᑦ ᑎᒍᔭᐅᓯᒪᕝᕕᖕᓂᑦ. 
 
 (3) ᐅᑯᐊ ᐃᓚᔭᐅᔪᑦ ᑭᖑᓂᐊᒍᑦ ᐊᕕᒃᑐᕐᒃᓯᒪᔪᑦ 11(2): 
 
ᓂᕈᐊᒐᒃᓴᐅᓂᕐᒃ ᐊᔪᕐᒃᑐᑦ − ᑮᓇᐅᔭᐃᑦ ᒥᒃᓵᓅᖓᔪᑦ ᐱᑕᖃᖏᑦᑐᕐᒃ 

(2.1) ᐃᓄᒃ ᓂᕈᐊᒐᒃᓴᐅᓂᕐᒃ ᐊᔪᕐᒃᑐᕐᒃ ᐃᒪᓐᓇᐃᐸᑦ, ᐅᑉᓗᕐᖕᒥᑦ ᐃᓄᒃ ᑐᓂᓯᒍᓂ 
ᓂᕈᐊᒐᒃᓴᖑᕈᒪᔾᔪᑎᒥᓂᒃ, 

(a) ᐃᓄᒃ ᓂᕈᐊᒐᒃᓴᐅᓚᐅᕐᖕᒪᑦ ᐅᕝᕙᓘᓃᑦ ᓂᕈᐊᒐᒃᓴᐅᑉ 
ᑮᓇᐅᔭᓕᕆᔨᒋᓚᐅᕐᖕᒪᒍ ᓯᕗᓂᐊᒍᑦ ᓂᕈᐊᕐᒃᖠᕐᖕᓂᕐᒃᑕᖃᓚᐅᕐᒃᑐᒥᑦ; 

(b) ᑮᓇᐅᔭᐃᑦ ᒥᒃᓵᓅᖓᔪᑦ ᐅᓂᑉᑳᕐᒃ ᐱᔭᐅᔭᕆᐊᖃᕐᒃᑐᑦ ᑭᖑᓪᓕᕐᒃᐹᒥᑦ 
ᓂᕈᐊᕐᒃᖠᕐᖕᓇᐅᓚᐅᕐᒃᑐᒧᑦ ᐱᓕᕆᐊᖑᓚᐅᖏᓐᓂᖏᓐᓄᑦ, 
ᓇᒃᓯᐅᑎᔭᐅᓚᐅᖏᓐᓂᖏᓐᓄᑦ ᐊᒪᓗ ᐱᔭᐅᓚᐅᖏᓐᓂᖏᓐᓄᑦ 
ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᓐᓄᑦ ᒪᓕᒃᖢᒋᑦ ᑖᑉᑯᐊ ᐱᖁᔭᐃᑦ, 
ᑎᑎᕋᕐᒃᓯᒪᓚᐅᕐᖕᓂᖓᑐᑦ ᑕᐃᑉᓱᒪᓂᐅᓚᐅᕐᒃᑐᒥᑦ; ᐊᒪᓗ 

(c) ᐅᑯᐊ ᐅᑉᓗᐃᑦ ᐊᑯᓐᓂᖏᑦ ᑭᒡᓕᒋᔭᐅᔪᕐᒃ ᓇᒃᓯᐅᔾᔨᔭᕆᐊᖃᕐᖕᓂᕐᒃ 
ᑮᓇᐅᔭᐃᑦᒥᒃᓵᓅᖓᔪᑦ ᐅᓂᑉᑳᓂᑦ, ᐃᓚᐅᑉᓗᒍ ᑭᒡᓕᒋᔭᐅᔪᕐᒃ 
ᐅᐃᒍᒋᐊᕐᒃᑕᐅᑲᓐᓂᕐᖕᓂᕐᒃ,ᐊᒪᓗ ᓂᕈᐊᕐᖕᓇᐅᑉ ᐅᑉᓗᐊᓄᑦ ᐅᑭᐅᑦ 
ᑕᓕᒪᐅᖕᒪᑕ ᐅᕝᕙᓘᓃᑦ ᑐᖕᒑᓂᑦ. 

 
6. (1) ᐊᕕᒃᑐᕐᒃᓯᒪᔪᑦ ᐃᓚᖓᑦ 15(1) ᐋᕿᒋᐊᕐᒃᑕᐅᔪᕐᒃ ᐲᕐᒃᑕᐅᑉᓗᓂ “ᐊᒥᓲᓂᖏᑦ” 
ᐊᒪᓗ ᐃᓕᔭᐊᖕᒑᕐᒃᖢᓂ “ᖃᑉᓯᐅᑎᒋᓂᖏᑦ ᓂᕈᐊᕐᒃᑏᑦ ᐋᕿᐅᒪᓛᖑᔪᓂᑦ, ᒫᓐᓇᐅᔪᓂᑦ 
ᓂᕈᐊᕈᖕᓇᕐᒃᑐᑦ ᐊᑎᖏᓐᓂᑦ ᐅᕙᓂ”. 
 

(2) ᐃᓚᒋᔭᐅᔪᑦ 15(3)(b) ᐋᕿᒋᐊᕐᒃᑕᐅᔪᕐᒃ ᐲᕐᒃᑕᐅᑉᓗᓂ “ᐆᒥᖕᒐᑦ” ᐊᒪᓗ 
ᐃᓕᔭᐊᖕᒑᕐᒃᖢᓂ “ᐱᑦᑕᖃᕐᒃᐸᑦ”. 
 
7. (1) ᐊᕕᒃᑐᕐᒃᓯᒪᔪᑦ ᐃᓚᖓᑦ 58(4) ᐋᕿᒋᐊᕐᒃᑕᐅᔪᑦ ᐅᓇ ᐲᕐᒃᑕᐅᑉᓗᓂ “ᓯᕗᓪᓕᕐᒃᐹᑦ 
ᓂᕈᐊᕈᖕᓇᕐᒃᑐᑦ ᐊᑎᖏᑦ” ᐊᒪᓗ ᐃᓕᔭᐊᖕᒑᕐᒃᖢᓂ “ᓂᕈᐊᕈᖕᓇᕐᒃᑐᑦ ᐊᑎᖏᑦ”:  

 
(2) ᐃᓚᒋᔭᐅᔪᑦ 58(5) ᐋᕿᒋᐊᕐᒃᑕᐅᔪᕐᒃ ᐲᕐᒃᑕᐅᑉᓗᓂ “ᐋᕿᒋᐊᕐᒃᑕᐅᔪᑦ 

ᓂᕈᐊᕈᖕᓇᕐᒃᑐᑦ ᐊᑎᖏᑦ” ᐊᒪᓗ ᐃᓕᔭᐊᖕᒑᕐᒃᖢᓂ “ᓂᕈᐊᕈᖕᓇᕐᒃᑐᑦ ᐊᑎᖏᑦ”. 

8. ᐊᕕᒃᑐᕐᒃᓯᒪᔪᑦ 70, ᐊᒪᓗ ᑎᑎᕋᕐᒃᓯᒪᔪᕐᒃ “ᑎᒃᑯᐊᕐᒃᓯᓂᕐᒃ ᓂᕈᐊᒐᒃᓴᓂᒃ” 
ᑭᖑᓂᐊᓂᑦᑎᐊᕐᒃ, ᐲᕐᒃᑕᐅᔪᑦ ᐊᒪᓗ ᐅᑯᐊ ᐃᓕᔭᐅᖕᒑᕐᒃᖢᑎᒃ: 
 

ᓂᕈᐊᒐᒃᓴᖑᕈᒪᔾᔪᑏ 
 
ᓂᕈᐊᒐᒃᓴᖑᕈᒪᔾᔪᑏᑦ 
70.  (1) ᐃᓄᒃ ᑭᓇᑐᐃᓇᕐᒃ ᓂᕈᐊᒐᒃᓴᖑᕈᖕᓇᕐᖕᓂᕐᖕᒧᑦ ᐊᔪᖕᒋᑦᑐᕐᒃ ᑎᑎᕋᕈᖕᓇᕐᒃᑐᕐᒃ 
ᓂᕈᐊᒐᒃᓴᖑᕈᒪᔾᔪᑎᒥᒃ ᓈᒻᒪᒋᔭᐅᓯᒪᔪᒥᑦ ᑕᑕᑎᕆᐊᓕᖕᒥᑦ ᐊᑐᕐᓗᓂ 
ᓂᕈᐊᒐᒃᓴᐅᔾᔪᑎᒋᓂᐊᕐᒃᑕᖓᓄᑦ ᑭᒡᒐᕐᒃᑐᕐᒃᑕᐅᕕᖕᒥᑦ ᓂᕈᐊᕐᒃᖠᕐᖕᓂᕐᒃᑕᖃᕐᖕᓂᐊᕐᒃᑐᒥᑦ. 
 
ᑐᓂᓯᓯᒪᔭᕆᐊᖃᕐᖕᓂᐅᑉ ᐅᑉᓗᖏᑦ 
 (2) ᑐᓂᓯᓯᒪᔭᕆᐊᖃᕐᒃᑐᕐᒃ ᓂᕈᐊᒐᒃᓴᖑᕈᒪᔾᔪᑎᒥᒃ ᑕᑕᑎᕐᒃᓯᒪᔪᒥᒃ ᓂᕈᐊᕐᒃᑐᓕᕆᔨᐅᑉ 
ᑎᑎᕋᕐᕕᖓᓄᑦ ᖃᖓᒥᐊᕐᒃ ᐅᑯᐊ ᐅᑉᓗᐃᑦ ᐊᑯᓐᓂᖏᓐᓂᑦ ᑕᐃᒪᖓᑦ 
ᓂᕈᐊᕐᒃᖠᕐᖕᓂᖃᖁᔨᓂᕐᖕᒧᑦ ᑎᓕᓯᔾᔪᑎ ᓴᕿᑕᐅᖕᒪᑦ ᐊᒪᓗ 2:00−ᒧᐊᕐᒃᐸᑦ ᐅᓐᓄᒃᓴᒃᑯᑦ 31 
ᐅᑉᓗᐃᑦ ᓂᕈᐊᕐᖕᓇᐅᑉ ᐅᑉᓗᐊᑕ ᓯᕗᓂᐊᒍᑦ. 
 
9. ᐊᕕᒃᑐᕐᒃᓯᒪᔪᑦ ᐃᓚᖓᑦ 73(2) ᐊᒪᓗ (5) ᐲᕐᒃᑕᐅᔪᕐᒃ. 
 
10. ᐊᕕᒃᑐᕐᒃᓯᒪᔪᑦ 75 ᐲᕐᒃᑕᐅᔪᕐᒃ ᐊᒪᓗ ᐅᑯᐊ ᐃᓕᔭᐅᖕᒑᕐᒃᖢᑎᒃ: 
 
ᕿᐱᓗᒃᑕᐅᓂᕐᒃ ᓂᕈᐊᒐᒃᓴᖑᕈᖕᓇᕐᖕᓂᕐᖕᒧᑦ 
75.  (1) ᓂᕈᐊᕐᒃᑐᓕᕆᔨ ᓂᕈᐊᒐᒃᓴᖑᕈᒪᔾᔪᑎᒥᒃ ᕿᐱᓗᐃᓂᐊᕐᒃᐳᕐᒃ ᐊᒪᓗ 
ᓂᕈᐊᒐᒃᓴᖑᕐᒃᑎᑦᑎᖏᓗᓂ ᓂᕈᐊᕐᒃᑐᓕᕆᔨ ᖃᐅᔨᒪᒍᓂ 

(a) ᓂᕈᐊᒐᒃᓴᖑᕈᒪᔾᔪᑎ ᑕᑕᑎᑦᑎᐊᕐᒃᑕᐅᓯᒪᖏᓐᓂᖓᓄᑦ ᐅᕝᕙᓘᓃᑦ 
ᓂᕈᐊᒐᒃᓴᖑᕈᖕᓇᕐᖕᓂᕐᖕᒧᑦ ᐅᒃᑯᐊᕐᒃᑎᓪᓗᒍ ᐊᒡᔾᔭᕐᒃᑕᐅᓂᖓᓄᑦ, 

(b) ᐃᓄᒃ ᓂᕈᐊᒐᒃᓴᖑᕐᒃᓯᒪᓂᖓᓄᑦ ᐊᑕᐅᓯᐅᖏᑦᑐᒧᑦ ᑭᒡᒐᕐᒃᑐᕐᒃᑕᐅᕕᖕᒧᑦ, 
ᐅᕝᕙᓘᓃᑦ 

(c) ᐃᓄᒃ ᓂᕈᐊᒐᒃᓴᖑᕈᖕᓇᕐᖕᓂᕐᖕᒧᑦ ᐊᔪᕐᖕᓂᖓᓄᑦ ᒪᓕᒃᖢᒋᑦ ᐃᓚᒋᔭᐅᔪᑦ 
11(2)(a), (b), (c) ᐅᕝᕙᓘᓃᑦ (d) ᐅᕝᕙᓘᓃᑦ ᐊᕕᒃᑐᕐᒃᓯᒪᔪᒥᑦ ᐃᓚᖓᑦ 
11(2.1). 

 
ᐋᕐᑮᒋᐊᕐᒃᓯᓂᕐᒃ 

(2) ᓂᕈᐊᒐᒃᓴᖑᕈᒪᔾᔪᑎ ᕿᐱᓗᒃᑕᐅᒃᐸᑦ ᑕᑕᑎᑦᑎᐊᕐᒃᓯᒪᖏᓐᓂᖓᓄᑦ, 
ᓂᕈᐊᒐᒃᓴᖑᕈᒪᔾᔪᑎ ᐋᕿᒋᐊᕐᒃᑕᐅᔪᖕᓇᕐᒃᑐᕐᒃ, ᑕᑕᑎᕐᒃᑕᐅᓗᓂ ᐅᕝᕙᓘᓃᑦ ᐊᓯᖕᒑᖓᓂᒃ 
ᑕᑕᑎᒐᒃᓴᒥᒃ ᐱᓗᓂ ᐅᒃᑯᐊᕐᑳᕐᒃᑎᓐᓇᒍ ᓂᕈᐊᒐᒃᓴᖑᕈᖕᓇᕐᖕᓂᕐᒃ. 
 
ᐊᑕᐅᓯᐅᖏᑦᑐᕐᒃ ᓂᕈᐊᒐᒃᓴᖑᕈᒪᔾᔪᑏᑦ 

(3) ᐃᓄᒃ ᓂᕈᐊᒐᒃᓴᖑᕈᒪᔾᔪᑎᒥᒃ ᑐᓂᓯᒃᐸᑦ ᐊᑕᐅᓯᐅᖏᑦᑐᒧᑦ ᑭᒡᒐᕐᒃᑐᕐᒃᑕᐅᕕᖕᒧᑦ, 
ᑕᒪᕐᖕᒥᓗᒃᑖᕐᒃ ᓂᕈᐊᒐᒃᓴᖑᕈᒪᔾᔪᑏᑦ ᑕᑕᑎᓚᐅᕐᒃᑕᖏᑦ ᐊᑐᕈᖕᓃᕐᒃᑎᑕᐅᓂᐊᕐᒃᑐᑦ ᐊᒪᓗ ᐃᓄᒃ 
ᓂᕈᐊᒐᒃᓴᐅᖏᓗᓂ ᓂᕈᐊᕐᒃᖠᕐᖕᓇᒥᑦ. 

ᐊᖏᕐᒃᑕᐅᓂᖓᓄᑦ ᓇᓗᓇᐃᑯᑎ  
(4) ᑭᓯᐊᓂ ᐊᖏᕐᒃᑕᐅᖏᓐᓂᕐᒃᐸᑦ ᓂᕈᐊᒐᒃᓴᖑᕈᒪᔾᔪᑎ ᒪᓕᒃᖢᒋᑦ ᐊᕕᒃᑐᕐᒃᓯᒪᔪᒥᑦ 

ᐃᓚᖓᑦ (1), ᓂᕈᐊᕐᒃᑐᓕᕆᔨᐅᑉ ᓈᒻᒪᒋᓂᐊᕐᒃᐸᖓ ᓂᕈᐊᒐᒃᓴᖑᕈᒪᔾᔪᑎ ᐊᒪᓗ ᑐᓂᓯᓗᓂ 
ᓂᕈᐊᒐᒃᓴᐅᓂᐊᓕᕐᒃᑐᒧᑦ ᐊᖏᕐᒃᑕᐅᓂᖓᓄᑦ ᓇᓗᓇᐃᑯᑦᑕᕐᖕᒥᑦ ᐅᖃᕐᒃᓯᒪᔪᒥᒃ ᐊᖏᕐᒃᑕᐅᖕᒪᑦ 
ᓂᕈᐊᒐᒃᓴᖑᕈᒪᔾᔪᑎᖓ. 
 
11. ᐊᕕᒃᑐᕐᒃᓯᒪᔪᑦ ᐃᓚᖓᑦ 77(3) ᐲᕐᒃᑕᐅᔪᕐᒃ ᐊᒪᓗ ᐅᓇ ᐃᓕᔭᐅᖕᒑᕐᒃᖢᓂ: 
 
ᖃᓄᐃᓕᖓᓇᔭᕐᖕᓂᕐᒃ 
 (3) ᓂᕈᐊᒐᒃᓴᖑᕈᒪᔾᔪᑏᑦ ᑐᓂᔭᐅᔾᔮᖏᓚᑦ ᐅᕝᕙᓘᓃᑦ ᓈᒻᒪᒋᔭᐅᓂᕐᖕᒧᑦ 
ᐊᖏᕐᒃᑕᐅᔾᔮᖏᓚᑦ ᓂᕈᐊᒐᒃᓴᖑᕈᖕᓇᕐᖕᓂᕐᒃ ᐅᒃᑯᐊᕐᒃᓯᒪᓕᕐᒃᑐᓗᒍ 
ᓂᕈᐊᒐᒃᓴᖑᓚᐅᕐᒃᑑᒐᓗᐊᕐᓘᓃᑦ ᓂᕈᐊᒐᒃᓴᖑᕈᒪᔾᔪᑎᒥᓂᒃ ᐲᕐᒃᓯᒐᓗᐊᕐᒃᑎᓪᓗᒍ ᑭᒡᓕᒋᔭᐅᔪᕐᒃ 
ᐊᓂᒍᕐᒃᓯᒪᓕᕐᒃᑎᓪᓗᒍ ᒪᓕᒃᖢᒍ ᐊᕕᒃᑐᕐᒃᓯᒪᔪᒥᑦ ᐃᓚᖓᑦ (1) 
 
12. ᐊᕕᒃᑐᕐᒃᓯᒪᔪᑦ 79, ᐊᒪᓗ ᑎᑎᕋᕐᒃᓯᒪᔪᕐᒃ “ᐅᒃᑯᐊᕌᓂᒃᑎᓪᓗᒋᑦ 
ᓂᕈᐊᒐᒃᓴᖑᕐᒃᑎᑦᑎᓂᕐᒃ” ᑭᖑᓂᑦᑎᐊᖓᓃᑐᕐᒃ, ᐲᕐᒃᑕᐅᔪᑦ ᐅᑯᐊ ᐃᓕᔭᐅᖕᒑᕐᒃᖢᑎᒃ: 
 

ᐅᒃᑯᐊᕌᓂᒃᑎᓪᓗᒍ ᓂᕈᐊᒐᒃᓴᖑᕈᖕᓇᕐᖕᓂᕐᒃ 
 
ᓇᒃᓯᐅᔾᔨᓂᕐᒃ ᓂᕈᐊᒐᒃᓴᖑᕈᒪᔾᔪᑏᑦ ᐊᔾᔨᖏᓐᓂᒃ 
79. ᑐᓂᓯᐊᓂᒃᓯᒪᓕᑐᐊᕈᓂ ᐊᖏᕐᒃᑕᐅᓯᒪᓕᕐᖕᓂᕐᖕᒧᑦ ᓇᓗᓇᐃᑯᑕᒥᒃ ᒪᓕᒃᖢᒍ 
ᐊᕕᒃᑐᕐᒃᓯᒪᔪᒥᑦ ᐃᓚᖓᑦ 75(4), ᓂᕈᐊᕐᒃᑐᓕᕆᔨ ᓇᒃᓯᐅᔾᔨᓂᐊᕐᒃᐳᕐᒃ ᓂᕈᐊᕐᒃᑐᓕᕆᔨᒃᑯᑦ 
ᐊᖓᔪᕐᑳᖓᓐᓄᑦ ᐅᑯᐊ ᐊᔾᔨᖏᓐᓂᒃ 

(a) ᓂᕈᐊᒐᒃᓴᖑᕈᒪᔾᔪᑎ; 
(b) ᑕᒪᕐᖕᒥᓗᒃᑖᕐᒃ ᐊᓕᓚᔪᐃᑦ ᐃᓚᐅᖃᑕᐅᔪᑦ ᓂᕈᐊᒐᒃᓴᖑᕈᒪᔾᔪᑎᒧᑦ; ᐊᒪᓗ 
(c) ᐊᖏᕐᒃᑕᐅᓂᖓᓄᑦ ᓇᓗᓇᐃᑯᑎ. 

 
13. ᐊᕕᒃᑐᕐᒃᓯᒪᔪᑦ ᐃᓚᖏᑦ 80(1) ᐊᒪᓗ (2) ᐲᕐᒃᑕᐅᔪᑦ ᐅᑯᐊ ᐃᓕᔭᐅᖕᒑᕐᒃᖢᑎᒃ: 
 
ᓂᕈᐊᕐᒃᑕᐅᔪᕐᒃ ᐃᓕᔭᐅᑉᓗᓂ 
80. (1) ᐅᑯᐊᕐᒃᓯᒪᓕᕐᒃᑎᓪᓗᒍ ᓂᕈᐊᒐᒃᓴᖑᕈᖕᓇᕐᖕᓂᕐᒃ ᐊᑕᐅᓯᕐᖕᒥᒃ ᓂᕈᐊᒐᒃᓴᖑᕐᒃᑐᖃᕐᒃᐸᑦ 
ᑭᒡᒐᕐᒃᑐᕐᒃᑕᐅᕕᖕᒥᑦ, ᓂᕈᐊᕐᒃᖠᕐᖕᓂᕐᒃᑕᖃᔾᔮᖏᓚᕐᒃ ᑕᐃᑲᓂ ᑭᒡᒐᕐᒃᑐᕐᒃᑕᐅᕕᖕᒥᑦ ᐊᒪᓗ 
ᓂᕈᐊᒐᒃᓴᐅᔪᕐᒃ ᓂᕈᐊᕐᒃᑕᐅᔪᑎᑐᑦ ᐃᓕᔭᐅᓗᓂ. 
 
ᓂᕈᐊᒐᒃᓴᕐᒃ ᓂᕈᐊᒐᒃᓴᐅᓂᓂ ᐲᕐᒃᐸᒍ 
 (2) ᓂᕈᐊᒐᒃᓴᐅᑉ ᓂᕈᐊᒐᒃᓴᐅᓂᓂ ᐲᕐᒃᐸᒍ 5:00−ᒧᐊᓚᐅᕐᑳᕐᒃᑎᓐᓇᒍ, 
ᐊᑕᐅᓯᑐᐃᓇᐅᓕᕐᓗᓂᓗ ᓂᕈᐊᒐᒃᓴᕐᒃ ᑭᒡᒐᕐᒃᑐᕐᒃᑕᐅᕕᖕᒥᑦ ᐊᒪᓗ ᓂᕈᐊᕐᒃᖠᕐᖕᓇᕐᒃ 
ᐅᖓᓯᒃᓯᒋᐊᕐᒃᑕᐅᖏᑉᐸᑦ ᓂᕈᐊᕐᒃᖠᕐᖕᓂᕐᒃᑕᖃᔾᔮᖏᓚᕐᒃ ᑕᐃᑲᓂ ᑭᒡᒐᕐᒃᑐᕐᒃᑕᐅᕕᖕᒥᑦ ᐊᒪᓗ 
ᓂᕈᐊᒐᒃᓴᑑᓕᕐᒃᑐᕐᒃ ᓂᕈᐊᕐᒃᑕᐅᔪᑎᑐᑦ ᐃᓕᔭᐅᓗᓂ. 

14. ᐊᕕᒃᑐᕐᒃᓯᒪᔪᑦ 81 ᐲᕐᒃᑕᐅᔪᕐᒃ ᐊᒪᓗ ᐅᓇ ᐃᓕᔭᐅᖕᒑᕐᒃᖢᓂ: 
 
ᓂᕈᐊᕐᒃᖠᕐᖕᓂᖃᕐᒃᑎᑦᑎᓂᕐᒃ 
81.  ᒪᓕᒃᖢᒍ ᐊᕕᒃᑐᕐᒃᓯᒪᔪᒥᑦ 80, ᓂᕈᐊᕐᒃᖠᕐᖕᓂᕐᒃᑕᖃᕐᖕᓂᐊᕐᒃᐳᕐᒃ ᑭᒡᒐᕐᒃᑐᕐᒃᑕᐅᕕᖕᒥᑦ 
ᐅᒃᑯᐊᕐᒃᓯᒪᓕᕐᒃᑎᓗᒍ ᓂᕈᐊᒐᒃᓴᖑᕈᖕᓇᕐᖕᓂᕐᒃ ᐊᑕᐅᓯᐅᖏᑦᑐᒥᒃ ᓂᕈᐊᒐᒃᓴᕐᒃᑕᖃᕐᒃᐸᑦ ᑕᐃᑲᓂ 
ᑭᒡᒐᕐᒃᑐᕐᒃᑕᐅᕕᖕᒥᑦ. 
 
15. ᐊᕕᒃᑐᕐᒃᓯᒪᔪᑦ ᐃᓚᖓᑦ 84(2) ᐲᕐᒃᑕᐅᔪᕐᒃ ᐊᒪᓗ ᐅᓇ ᐃᓕᔭᐅᖕᒑᕐᒃᖢᓂ: 
 
ᑐᓂᐅᖃᐅᑕᐅᓂᖏᑦ ᖃᐅᔨᒃᑲᐃᔾᔪᑏᑦ 
 (2) ᓂᕈᐊᕐᒃᑐᓕᕆᔨ ᐃᒪᓐᓇᐃᓂᐊᕐᒃᐳᕐᒃ, 28 ᐅᑉᓗᐃᑦ ᓂᕈᐊᕐᖕᓇᐅᑉ ᐅᑉᓗᐊᑕ ᓯᕗᓂᐊᒍᑦ 
ᑭᖑᓂᐊᒎᖏᑦᑐᕐᒃ, ᓇᒃᓯᐅᔾᔨᓗᓂ ᐊᔾᔨᖏᓐᓂᒃ ᓂᕈᐊᕐᒃᖠᕐᖕᓂᖃᕐᖕᓂᐊᕐᖕᓂᕐᖕᒧᑦ ᖃᐅᔨᑲᐅᑎᓂᒃ 
ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᓐᓄᑦ ᐊᒪᓗ ᐊᑐᓂ ᓂᕈᐊᒐᒃᓴᐅᔪᓄᑦ ᑕᐃᑲᓂ 
ᑭᒡᒐᕐᒃᑐᕐᒃᑕᐅᕕᐅᔪᒥᑦ. 
 
16. ᐅᓇ ᐃᓚᔭᐅᔪᕐᒃ ᐊᕕᒃᑐᕐᒃᓯᒪᔪᑦ ᐃᓚᖓᑦ 94(1) ᑭᖑᓂᐊᒍᑦ: 
 
ᕿᑲᕐᖕᓂᕐᒃ (ᕼᐋᓕᑏ) 

(1.1) ᓂᕈᐊᕐᒃᐸᒌᕐᖕᓇᐅᑉ ᐅᑉᓗᖓ ᕿᑲᕐᖕᓇᐅᑉ ᐅᑉᓗᖓᓃᓐᓂᐊᕐᒃᐸᑦ, ᓂᕈᐊᕐᒃᐸᒌᕐᖕᓇᐅᑉ 
ᐅᑉᓗᖓ ᑐᒡᓕᐊᓃᓐᓂᐊᕐᒃᐳᕐᒃ ᐅᑉᓗᐃᑦ ᐊᕐᕕᓂᓖᑦ (6) ᓂᕈᐊᕐᖕᓇᐅᑉ ᐅᑉᓗᐊᑕ ᓯᕗᓂᐊᒍᑦ. 
 
17. (1) ᖃᑉᓗᓈᑎᑑᕐᒃᑐᕐᒃ ᐊᕕᒃᑐᕐᒃᓯᒪᔪᑦ ᐃᓚᖓᑦ  97(2) ᐋᕐᑭᒋᐊᕐᒃᑕᐅᔪᕐᒃ 
ᐲᕐᒃᑕᐅᑉᓗᓂ “ᓂᕈᐊᕐᒃᑐᓕᕆᓂᕐᒃ” ᐊᒪᓗ ᐃᓕᔭᐅᑉᓗᓂ “ᓂᕈᐊᕐᒃᖠᕐᕕᒃ”. 
 
 (2) ᐊᕕᒃᑐᕐᒃᓯᒪᔪᑦ ᐃᓚᖓᑦ 97(4) ᐲᕐᒃᑕᐅᔪᕐᒃ. 
 
18. ᐊᕕᒃᑐᕐᒃᓯᒪᔪᑦ 98 ᐲᕐᒃᑕᐅᔪᕐᒃ ᐅᓇ ᐃᓕᔭᐅᖕᒑᕐᒃᖢᓂ: 
 

ᑎᑎᕋᕐᒃᑕᐅᓂᖏ ᓂᕈᐊᕈᑕᐅᔪᑦ ᓂᕈᐊᕐᖕᓇᐅᑉ ᐅᑉᓗᐊᑕ ᓯᕗᓂᐊᒍᑦ 
 
ᐲᔭᐃᓂᕐᒃ ᓂᕈᐊᕐᒃᑏᑦ ᐊᑎᖕᒋᓐᓂᒃ  
98.  (1) ᓂᕈᐊᕐᒃᑐᓕᕆᔨ ᐃᒪᓐᓇᐃᓂᐊᕐᒃᐳᕐᒃ, ᐊᑐᓂ ᐅᑉᓗᕐᖕᓂᑦ ᐅᑯᐊ ᐅᑉᓗᐃᑦ 
ᐊᑯᓐᓂᖏᓐᓂᑦ ᓂᕈᐊᕐᒃᐸᒌᕐᖕᓇᐅᑉ ᐅᑉᓗᖓᑕᓗ ᓂᕈᐊᕐᖕᓇᐅᑉᓗ ᐅᑉᓗᐊᓂᑦ, ᓂᕈᐊᓚᐅᕐᒃᑐᓗᒃᑖᑦ 
ᓂᕈᐊᕐᒃᐸᒌᕐᖕᓇᒥᑦ, ᓂᕈᐊᕐᒃᑐᓕᕆᔨᐅᑉ ᑎᑎᕋᕐᕕᖓᓂᑦ ᐅᕝᕙᓘᓃᑦ ᐅᕐᖕᓂᒍᑎᔪᖕᓇᕐᒃᑐᒃᑯᑦ 
ᓂᕈᐊᕐᒃᖠᕐᖕᓇᒥᑦ ᐊᑎᖏᓐᓂᒃ ᐲᔭᐃᓗᓂ ᓂᕈᐊᕈᖕᓇᕐᒃᑐᑦ ᐊᑎᖏᓐᓃᑐᓂᒃ. 
 
ᑐᑭᓯᐅᒪᔾᔪᑏᑦ ᓂᕈᐊᒐᒃᓴᐅᔪᓄᑦ 

(2) ᓂᕈᐊᕐᒃᑐᓕᕆᔨ ᐃᒪᓐᓇᐃᓂᐊᕐᒃᐳᕐᒃ, ᐱᖓᓱᐃᑦ ᐅᑉᓗᐃᑦ ᓂᕈᐊᕐᖕᓇᐅᑉ ᐅᑉᓗᐊᑕ 
ᓯᕗᓂᐊᒍᑦ, ᖃᐅᔨᑎᑦᑎᓗᓂ ᓂᕈᐊᒐᒃᓴᐅᔪᓂᑦ ᓂᕈᐊᕐᒃᑏᑦ ᐊᑎᖏᓐᓂᒃ ᐱᔾᔪᑎᓕᖕᓂᑦ 
ᐊᕕᒃᑐᕐᒃᓯᒪᔪᒥᑦ (1). 

19. ᐊᕕᒃᑐᕐᒃᓯᒪᔪᑦ ᐃᓚᖓᑦ 112(4) ᐲᕐᒃᑕᐅᔪᕐᒃ ᐅᓇ ᐃᓕᔭᐅᖕᒑᕐᒃᖢᓂ: 
 
ᓂᕈᐊᕐᒃᖠᑲᐅᑎᒋᓂᕐᒃ ᐊᒪᓗ ᐊᓂᓕᕐᓗᓂ 

(4) ᐊᑐᓂ ᓂᕈᐊᕐᒃᑏᑦ ᓂᕈᐊᕐᒃᖠᑲᐅᑎᒋᓂᐊᕐᒃᐳᑦ ᐊᒪᓗ, ᓂᕈᐊᕐᒃᑎᐅᑉ ᓂᕈᐊᕈᑎ  
ᐃᓕᐊᓂᑐᐊᕈᓂᐅᒃ ᓂᕈᐊᕈᑎᓄᑦ ᐴᖃᐃᕝᕕᖕᒧᑦ, ᓂᕈᐊᕐᒃᑎ ᐊᓂᓂᐊᕐᒃᐳᕐᒃ ᓂᕈᐊᕆᐊᕐᒃᑐᕐᕕᖕᒥᑦ 
ᓂᕈᐊᕆᐊᕐᒃᑐᕐᕕᖕᒦᕋᐅᔭᖏᓪᓗᓂ ᑕᒡᕗᖓ 10−ᒦᑕᓂᒃ ᖃᓂᑎᒋᔪᒦᑕᕆᐊᖃᖏᑦᑐᕐᒃ. 
 
20. ᐅᓇ ᐃᓚᔭᐅᔪᕐᒃ ᐊᕕᒃᑐᕐᒃᓯᒪᔪᑦ 118 ᑭᖑᓂᐊᒍᑦ: 
 
ᐱᔪᖕᓇᕐᖕᓃᑦ ᐊᐅᓚᑦᑎᓂᐊᕐᓗᓂ ᓂᕈᐊᕆᐊᕐᒃᑐᕐᕕᖕᒥᑦ 
118.1. (1) ᓂᕈᐊᕐᒃᑐᓕᕆᔨᐅᑉ ᑐᖏᓕᖓ, ᐱᓕᕆᐊᖃᕐᓗᓂ ᓴᐃᒪᑎᑦᑎᔨᐅᓂᕐᖕᒥᒃ, 
ᐃᒪᓐᓇᐃᑐᖕᓇᕐᒃᑐᕐᒃ  

(a) ᖃᑉᓯᐅᓂᖏᓐᓂᒃ ᐊᑕᐅᑎᒃᑯᑦ ᐃᑎᑲᑦᑕᕈᖕᓇᕐᒃᑎᑦᑎᓗᓂ ᖃᖓᑐᐃᓐᓇᒃᑯᑦ 
ᓂᕈᐊᕐᒃᖠᕐᕕᐅᔪᒥᒃ; 

(b) ᐊᓂᑦᑎᓗᓂ ᐃᓄᖕᒥᑦ ᓂᕈᐊᕐᒃᖠᕐᕕᐅᔪᒥᑦ ᓂᕈᐊᕐᒃᑐᓕᕆᔨᐅᑉ ᑐᖏᓕᖓ 
ᐱᔾᔪᑎᖃᕈᓂ ᐃᓄᒃ ᐃᒪᓐᓇᐃᓂᖓᓂᑦ 
(i) ᓂᕈᐊᕐᒃᖠᕐᕕᖕᒦᑕᕆᐊᖃᖏᓐᓂᖓᓄᑦ, 
(ii) ᐱᕋᓪᓚᒃᑎᑦᑎᒍᓂ ᓂᕈᐊᕐᒃᖠᕐᕕᐅᔪᒥᑦ, 
(iii) ᓂᕈᐊᕐᒃᖠᕐᒃᑎᑦᑎᓂᐅᔪᒥᑦ ᐃᖢᐃᓵᕆᒃᐸᑦ, ᐅᕝᕙᓘᓃᑦ  
(iv) ᓯᖁᒥᑦᑎᓇᓱᒋᔭᐅᒍᓂ ᓇᓕᒥᐊᖓᓂᒃ ᐱᖁᔭᒦᑦᑐᒥᒃ ᐅᕝᕙᓘᓃᑦ 

ᒪᓕᒐᐅᔪᓂᑦ;  
(c) ᐱᔭᕆᐊᖃᕐᕕᐅᒍᓂ ᐃᓄᒃ ᐅᖃᐅᓯᐅᓯᒪᔪᕐᒃ (b)−ᒥᑦ ᑭᓇᐅᓂᖓᓄᑦ 

ᓇᓗᓇᐃᑯᑦᑕᕐᖕᒥᑦ; ᐊᒪᓗ 
(d) ᐲᕐᒃᓯᓗᓂ ᐅᕝᕙᓘᓃᑦ ᐲᕐᒃᓯᒃᐸᑦ, ᓂᕈᐊᕐᒃᖠᕐᕕᐅᔪᒦᑦᑐᒥᑦ, 

ᓱᓇᒥᐊᕐᖕᒥᒃᐃᓱᒪᒋᔭᖓᓂᑦ ᐊᑐᕈᑕᐅᔪᒥᑦ ᐱᕋᔭᖕᓂᖓᓄᑦ ᐅᕝᕙᓘᓃᑦ 
ᐱᕋᔭᒍᑕᐅᖃᐅᓂᖓᓄᑦ. 

  
ᒪᓕᒋᐊᖃᕐᖕᓂᕐᒃ ᐱᖁᔭᐅᓂᐅᔪᒥᒃ 
 (2) ᐃᓄᒃ ᐊᓂᑕᐅᔪᕐᒃ ᒪᓕᒃᖢᒍ ᐊᕕᒃᑐᕐᒃᓯᒪᔪᒥᑦ ᐃᓚᖓᑦ (1) ᐃᒪᓐᓇᐃᓂᐊᕐᒃᐳᕐᒃ, 
ᑕᒡᕙᑲᐅᑎᒋᑦᑎᐊᕐᒃ, ᐊᓂᓗᓂ ᓂᕈᐊᕐᒃᖠᕐᕕᐅᔪᒥᑦ ᐊᒪᓗ ᐅᑎᖕᒋᓪᓗᓂ 
ᓂᕈᐊᕐᒃᖠᕐᒃᑎᑦᑎᓂᕐᒃᑕᖃᕐᒃᑎᓪᓗᒍ, ᑭᓯᐊᓂ ᓂᕈᐊᕐᒃᑐᓕᕆᔨᐅᑉ ᑐᖏᓕᖓᑕ ᐱᔪᖕᓇᕐᒃᑎᑉᐸᒍ. 
 
21. ᐊᕕᒃᑐᕐᒃᓯᒪᔪᑦ ᐃᓚᖓᑦ 119(4) ᐋᕐᑭᒋᐊᕐᒃᑕᐅᔪᕐᒃ ᐲᕐᒃᑕᐅᑉᓗᓂ ",ᑭᓯᐊᓂ 
ᐃᓚᐅᖃᑕᐅᖏᖢᓂ ᓂᕈᐊᕐᒃᐸᒌᕐᖕᓇᐅᑉ ᐅᑉᓗᖓ". 
 
22. ᐅᓇ ᐃᓚᔭᐅᔪᕐᒃ ᐊᕕᒃᑐᕐᒃᓯᒪᔪᑦ ᐃᓚᖓᑦ 123(3) ᑭᖑᓂᐊᒍᑦ: 
 
ᖃᕆᑕᐅᔭᑎᒍᑦ ᑐᓂᐅᖃᐃᓂᕐᒃ 
 (3.1) ᐅᓇᐅᒐᓗᐊᕐᒃᑎᓪᓗᒍ ᐊᕕᒃᑐᕐᒃᓯᒪᔪᒥᑦ ᐃᓚᖓᑦ (3), ᓂᕈᐊᕐᒃᑐᓕᕆᔨᒃᑯᑦ 
ᐊᖓᔪᕐᑳᖓᑦ ᐃᒪᓐᓇᐃᑐᖕᓇᕐᒃᑐᕐᒃ ᐱᔪᖕᓇᕐᒃᑎᑦᑎᓗᓂ ᖃᕆᑕᐅᔭᑎᒍᑦ ᑐᓂᐅᖃᐃᓂᕐᖕᒥᒃ 
ᑐᒃᓯᕋᐅᑎᓂᒃ ᓂᕈᐊᕈᔾᔭᐅᓂᕐᖕᒧᑦ ᓇᓗᓇᐃᑯᑕᓂᒃ. 

23. ᐊᕕᒃᑐᕐᒃᓯᒪᔪᑦ ᐃᓚᖓᑦ 126(1) ᐋᕐᑭᒋᐊᕐᒃᑕᐅᔪᕐᒃ ᐲᕐᒃᑕᐅᑉᓗᓂ "ᓂᕈᐊᕈᔾᔨᔪᕐᒃ 
ᓂᕈᐊᕐᒃᖠᕐᖕᓂᕐᒃ ᐊᔪᖏᑦᑐᕐᒃ" ᐊᒪᓗ ᐅᓇ ᐃᓕᔭᐅᖕᒑᕐᒃᖢᓂ "ᓂᕈᐊᕐᒃᑎ ᑎᒃᑯᐊᕐᒃᓯᔪᕐᒃ 
ᓂᕈᐊᕈᔾᔨᓂᐊᕐᒃᑐᒥᒃ ᓂᕈᐊᕐᒃᖠᕐᖕᓂᕐᒃ ᐊᔪᖏᑦᑑᔪᕐᒃ". 
 
24.  (1) ᐃᓚᒋᔭᐅᔪᕐᒃ 131(2)(a) ᐲᕐᒃᑕᐅᔪᕐᒃ ᐊᒪᓗ ᐅᓇ ᐃᓕᔭᐅᖕᒑᕐᒃᖢᓂ: 
 

(a) ᓂᕈᐊᕐᒃᑐᓕᕆᔨ ᐅᕝᕙᓘᓃᑦ ᓂᕈᐊᕐᒃᑐᓕᕆᔨᐅᑉ ᐃᑲᔪᕐᒃᑎᖓ;  
 
(2) ᐅᓇ ᐃᓚᔭᐅᔪᕐᒃ ᑭᖑᓂᐊᒍᑦ ᐃᓚᒋᔭᐅᔪᕐᒃ 131(2)(b): 
 

(b.1) ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᑦ ᐊᒪᓗ ᒪᓕᒐᓕᕆᔨᐅᔪᕐᒃ ᓄᓇᕗᒻᒥ 
ᓂᕈᐊᕐᒃᑐᓕᕆᔨᒃᑯᓐᓄᑦ;  

 
25. (1) ᐊᕕᒃᑐᕐᒃᓯᒪᔪᑦ ᐃᓚᖓᑦ 142(2) ᐋᕿᒋᐊᕐᒃᑕᐅᔪᕐᒃ ᐃᓚᔭᐅᑉᓗᓂ ᐅᓇ 
“ᑮᓇᐅᔭᑦ” ᐆᒻᒪ ᓯᕗᓂᐊᒍᑦ "….ᓕᕆᔩᑦ". 
 

(2) ᐅᓇ ᐃᓚᔭᐅᔪᕐᒃ ᐊᕕᒃᑐᕐᒃᓯᒪᔪᑦ ᐃᓚᖓᑦ 142(2) ᑭᖑᓂᐊᒍᑦ: 
ᓈᓴᕐᒃᑕᐅᖃᑕᐅᔪᑦ ᓂᕈᐊᕈᑏᑦ 
 (3) ᓇᓗᓇᖏᑦᑎᐊᕐᖕᓂᕐᒃᓴᐅᖁᒧᑦ, ᓈᓴᕐᒃᑕᐅᖃᑕᐅᔪᑐᐃᓇᐃᑦ ᓂᕈᐊᕈᑏᑦ 
ᓈᓴᕐᒃᑕᐅᔭᕆᐊᖃᕐᒃᑐᑦ ᐱᔾᔪᑎᒋᑉᓗ ᑖᒻᓇ ᐊᕕᒃᑐᕐᒃᓯᒪᔪᒥᑦ ᐃᓚᖓᑦ (1). 
 
26. ᐅᑯᐊ ᐋᕿᒋᐊᕐᒃᑕᐅᔪᑦ ᐅᑯᐊ ᐲᕐᒃᑕᐅᖕᒑᕐᒃᖢᑎᒃ “1,500” ᐊᒪᓗ ᐃᓕᔭᐅᖕᒑᕐᒃᖢᑎᒃ 
“2,500”; 

(a) ᐊᕕᒃᑐᕐᒃᓯᒪᔪᑦ ᐃᓚᖓᑦ 169(3); 
(b) ᐃᓚᒋᔭᐅᔪᑦ 174(1)(b). 

 
27. ᐅᓇ ᐃᓚᔭᐅᔪᕐᒃ ᐊᕕᒃᑐᕐᒃᓯᒪᔪᑦ 172 ᑭᖑᓂᐊᒍ: 
 
ᐱᔭᕆᐊᖃᖏᓐᓂᕐᒃ ᐊᑐᕐᖕᓂᕐᖕᒧᑦ ᑐᓂᕐᕈᓯᐊᑦ 
172.1. ᐅᓇ ᒪᓕᒃᖢᒍ ᐊᕕᒃᑐᕐᒃᓯᒪᔪᒥᑦ 176, ᑭᓇᑐᐃᓇᕐᒃ ᐃᓄᒃ ᐊᑐᔾᔮᖏᓚᕐᒃ ᓱᓇᑐᐃᓇᓄᑦ 
ᑐᓂᕐᕈᑕᐅᔪᓂᒃ ᓂᕈᐊᒐᒃᓴᒧᑦ ᐅᑯᓄᖓᐅᖏᑐᐊᕐᒃᐸᑦ ᓂᕈᐊᕐᒃᑕᐅᓇᓱᖕᓂᕐᖕᒧᑦ ᓂᕈᐊᒐᒃᓴᐅᑉ 
ᐊᑐᕐᖕᓂᑯᖏᓐᓄᑦ. 
 
28. ᐅᓇ ᐃᓚᔭᐅᔪᕐᒃ ᐊᕕᒃᑐᕐᒃᓯᒪᔪᑦ 181 ᑭᖑᓂᐊᒍᑦ: 
 
ᑮᓇᐅᔭᓂᑦ ᓈᓴᐃᔨ ᑮᓇᐅᔭᐃᑦ ᒥᒃᓵᓅᖓᔪᓂᑦ ᐅᑎᕐᒃᑎᑕᐅᔭᕆᐊᖃᕐᒃᑐᓂᒃ 
181.1. (1) ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᑦ ᑮᓇᐅᔭᓂᑦ ᓈᓴᐃᔨᒥᒃ ᑮᓇᐅᔭᐃᑦ ᒥᒃᓵᓅᖓᔪᓂᑦ 
ᐅᑎᕐᒃᑎᑕᐅᔭᕆᐊᖃᕐᒃᑐᓂᑦ ᓈᓴᐃᓂᐊᕐᒃᑐᒥᒃ ᐱᓂᐊᕐᒃᐳᕐᒃ. 

ᐊᔪᖏᑎᑕᐅᔪᑦ 
 (2) ᐅᑯᐊᖏᓐᓇᐃᑦ ᐃᓄᐃᑦ ᐊᔪᖏᑦᑐᑦ ᑮᓇᐅᔭᓂᑦ ᓈᓴᐃᔨᐅᓂᕐᖕᒧᑦ: 

(a) ᐃᓄᒃ ᐃᓚᒋᔭᐅᔪᕐᒃ ᐊᐅᓛᑦᑎᐊᕐᒃᑐᓄᑦ ᑯᐊᐳᕇᓴᐅᔪᒧᑦ, 
ᑲᑐᔾᔨᖃᑎᒌᖑᔪᓄᑦ ᐅᕝᕙᓘᓃᑦ ᐊᓯᖏᓐᓄᑦ ᑲᓇᑕᒥᑦ ᑮᓇᐅᔭᓕᕆᓂᕐᖕᒧᑦ 
ᐱᓕᕆᕝᕕᐅᔪᓄᑦ; 

(b) ᐃᓚᒋᔭᐅᓗᓂ ᐃᓚᒋᔭᐅᔪᓗᒃᑖᖑᔪᑦ ᐊᐅᓛᑦᑎᐊᕐᒃᑑᓗᑎᒃ 
ᑯᐊᐳᕇᓴᐅᔪᓂᑦ, 

ᑲᑐᔾᔨᖃᑎᒌᖑᔪᓂᑦ ᐅᕝᕙᓘᓃᑦ ᐊᓯᖏᓐᓄᑦ ᑲᓇᑕᒥᑦ ᑮᓇᐅᔭᓕᕆᓂᕐᖕᒧᑦ 
ᐱᓕᕆᕝᕕᐅᔪᓄᑦ. 

 
ᑎᑎᕋᕐᒃᓯᒪᔪᕐᒃ ᐅᓂᑉᑳᕐᒃ 
 (3) ᑮᓇᐅᔭᓂᑦ ᓈᓴᐃᔨ ᑎᑎᕋᕐᖕᓂᐊᕐᒃᐳᕐᒃ ᐅᓂᑉᑳᓕᐊᒥᒃ ᓂᕈᐊᕐᒃᑐᓕᕆᔨᒃᑯᑦ 
ᐊᖓᔪᕐᑳᖓᓐᓄᑦ ᐊᑐᓂ ᑮᓇᐅᔭᐃᑦ ᒥᒃᓵᓅᖓᔪᑦ ᐅᑎᕐᒃᑎᑕᐅᔭᕆᐊᖃᕐᒃᑐᓂᑦ ᐱᔾᔪᑎᖃᕐᒃᑐᒥᒃ 
ᐅᖃᕐᒃᓯᒪᓗᓂ ᐅᑎᕐᒃᑎᑕᐅᔪᕐᒃ ᓈᒻᒪᑦᑎᐊᕐᒃᑐᓂᒃ ᐃᓗᓕᖃᕐᖕᒪᖕᒑᑦ. 
 
ᑮᓇᐅᔭᓂᑦ ᓈᓴᐃᔨᐅᑉ ᑎᑎᕋᕐᒃᑕᖏᑦ 
 (4) ᐃᓗᐊᓂ ᑮᓇᐅᔭᓂᑦ ᓈᓴᐃᔨᐅᑉ ᐅᓂᑉᑳᓕᐊᖓᓂᑦ, ᑮᓇᐅᔭᓂᑦ ᓈᓴᐃᔨ 
ᑎᑎᕋᕐᖕᓂᐊᕐᒃᐳᕐᒃ ᑮᓇᐅᔭᓂᑦ ᓈᓴᐃᔨᐅᑉ ᐱᔭᕆᐊᖃᕐᒃᑐᕆᒍᓂᐅᒃ ᐃᒪᓐᓇᐃᐸᑦ 

(a) ᐅᑎᕐᒃᑎᑕᐅᔭᕆᐊᖃᕐᒃᑐᕐᒃ ᑐᑭᓯᐅᒪᔾᔪᑎᓂᒃ ᐃᓗᓕᕐᑳᓂᖏᓗᐊᕐᖕᓂᖓᓄᑦ; 
(b) ᑮᓇᐅᔭᓂᑦ ᓈᓴᐃᔨ ᐱᓚᐅᖏᓐᓂᖓᓄᑦ ᓂᕈᐊᒐᒃᓴᐅᑉ 

ᑮᓇᐅᔭᓕᕆᔨᖓᓂᒡᓘᓃᑦ ᓂᕈᐊᒐᒃᓴᐅᓚᐅᕐᒃᑐᒥᒡᓘᓃᑦ 
ᑐᑭᓯᐅᒪᔾᔪᑎᓗᒃᑖᓂᑦ ᐊᒪᓗ ᐅᖃᕐᒃᓯᒪᑦᑎᐊᕐᒃᑐᓂᒃ ᑮᓇᐅᔭᓂᑦ ᓈᓴᐃᔨᐅᑉ 
ᐱᔪᒪᓚᐅᕐᒃᑕᖏᓐᓂᒃ; ᐅᕝᕙᓘᓃᑦ 

(c) ᐊᓕᓚᔪᕋᓗᐃᑦ ᑐᕌᖓᔪᑦ ᐱᔭᐅᓯᒪᓚᐅᖏᑦᑑᔭᕐᖕᓂᖏᓐᓄᑦ ᓂᕈᐊᒐᒃᓴᐅᑉ 
ᑮᓇᐅᔭᓕᕆᔨᖓᓄᓪᓘᓃᑦ ᓂᕈᐊᒐᒃᓴᒧᓪᓘᓃᑦ. 

 
ᓈᒪᒋᔭᐅᔪᑦ ᑮᓇᐅᔭᓂᒃ ᓈᓴᐃᓂᕐᖕᒧᑦ ᒪᓕᒐᐃᑦ 
 (5) ᑮᓇᐅᔭᓂᒃ ᓈᓴᐃᔨᐅᑉ ᐊᑐᕐᖕᓂᐊᕐᒃᐸᖏᑦ ᓈᒪᒋᔭᐅᔪᑦ ᑮᓇᐅᔭᓂᒃ ᓈᓴᐃᓂᕐᖕᒧᑦ 
ᒪᓕᒐᐃᑦ ᑮᓇᐅᔭᐃᑦ ᒥᒃᓵᓄᑦ ᓈᓴᐃᓕᕈᓂ. 
 
ᖃᐅᔨᓴᐃᓂᕐᒃ 
 (6) ᑮᓇᐅᔭᓂᒃ ᓈᓴᐃᔨ ᖃᐅᔨᓴᐃᔪᖕᓇᕐᒃᑐᕐᒃ ᑮᓇᐅᔭᓂᒃ ᓈᓴᐃᔨᐅᑉ 
ᐱᔭᕆᐊᖃᕐᒃᑐᕆᒍᓂᐅᒃ ᑮᓇᐅᔭᐃᑦ ᒥᒃᓵᓅᖓᔪᓂᑦ ᓈᓴᐃᓂᐊᕐᓗᓂ. 
 
ᐱᔭᕆᐊᖃᕐᒃᑕᖏᓐᓂᒃ ᐱᔪᖕᓇᕐᒃᑎᑕᐅᓂᕐᒃ 
 (7) ᐊᑐᓂ ᓂᕈᐊᒐᒃᓴᐅᑉ ᑮᓇᐅᔭᓕᕆᔨᖓᓗ ᓂᕈᐊᒐᒃᓴᕐᓗ ᐱᔪᖕᓇᕐᒃᑎᑦᑎᓂᐊᕐᒃᐴᒃ 
ᑮᓇᐅᔭᓂᒃ ᓈᓴᐃᔨᒥᑦ 

(a) ᖃᖓᒥᐊᕐᒃ ᑎᑎᖃᓂᒃ, ᐊᓕᓚᔪᓂᒃ, ᐅᖃᓕᒫᒐᓂᒃ, ᑮᓇᐅᔭᑯᕕᖕᒥᑦ 
ᑐᖁᕐᒃᑐᐃᕕᖕᓂᑦ ᐊᒪᓗ ᓇᓪᓕᕐᑳᓂᑦ ᐊᑐᕐᒃᑐᓂᒃ ᓂᕈᐊᒐᒃᓴᐅᑉ 
ᑐᓂᕐᕈᓯᐊᖏᓐᓄᑦ ᐊᒪᓗ ᐊᑐᕐᖕᓂᑯᖏᓐᓄᑦ; ᐊᒪᓗ 

(b) ᓱᓇᑐᐃᓇᐃᑦ ᑐᑭᓯᐅᒪᔾᔪᑏᑦ ᓇᓗᓇᐃᕐᒃᓯᔪᑦ, ᑮᓇᐅᔭᓂᒃ ᓈᓴᐃᔨᐅᑉ 
ᐃᓱᒪᒋᔭᖓᒍᑦ, ᐊᑐᕆᐊᖃᕐᒃᑐᕆᔭᖏᑦ ᐅᓂᑉᑳᓕᐅᕐᖕᓂᐊᕐᓗᓂ. 



ᐱᖁᔭᕐᒃ ᐋᕐᑮᒋᐊᖁᔨᓂᕐᖕᒧᑦ ᓄᓇᕗᒻᒥ ᓂᕈᐊᕐᒃᑐᓕᕆᔨᒃᑯᑦ ᐱᖁᔭᖓᓐᓂᑦ 

S.Nu. 2007,c.3 9

29. ᕕᕖᑎᑑᕐᒃᑐᓂᑦ ᐊᕕᒃᑐᕐᒃᓯᒪᔪᑦ ᐃᓚᖓᑦ 197(4) ᓈᓴᐅᓯᕐᒃᑐᕐᒃᑕᐅᑲᓐᓂᕐᒃᑐᕐᒃ 
ᐃᒪᓐᓇᑐᑦ ᐊᕕᒃᑐᕐᒃᓯᒪᔪᑦ ᐃᓚᖓᑦ 197(2). 
 
30.  ᐊᕕᒃᑐᕐᒃᓯᒪᔪᑦ ᐃᓚᖓᑦ 202(2) ᐲᕐᒃᑕᐅᔪᕐᒃ ᐅᓇ ᐃᓕᔭᐅᖕᒑᕐᒃᖢᓂ: 
 
ᖃᓄᑎᒋ ᐱᓕᕆᓂᐊᕐᖕᓂᕐᒃ 
 (2) ᓂᕈᐊᕐᒃᑐᓕᕆᔨᐅᑉ ᐃᑲᔪᕐᒃᑎᖓ ᐱᓕᕆᐊᖃᖃᑦᑕᕐᒃᑐᕐᒃ, ᓂᕈᐊᕐᒃᑐᓕᕆᔨᐅᑉ 
ᐃᖢᐊᕆᔭᖓᓂᑦ, ᐱᐊᓂᒃᓴᓂᖓᓄᑦ ᓂᕈᐊᕐᒃᖠᕐᖕᓇᕐᒃ. 
 
31.  ᐊᕕᒃᑐᕐᒃᓯᒪᔪᑦ ᐃᓚᖓᑦ 209(2) ᐲᕐᒃᑕᐅᔪᕐᒃ ᐅᓇ ᐃᓕᔭᐅᖕᒑᕐᒃᖢᓂ: 
 
ᓱᓇᒥᒃ ᐱᓕᕆᐊᖃᕆᐊᖃᕐᖕᓂᕐᒃ 
 (2) ᐅᓇ ᒪᓕᒃᖢᒍ ᐊᕕᒃᑐᕐᒃᓯᒪᔪᕐᒃ 203(7), ᓂᕈᐊᕐᒃᑐᓕᕆᔨᐅᔪᒥᒃ ᓂᕈᐊᕐᒃᑐᓕᕆᔨᐅᑉ 
ᑐᖏᓕᖓᑕ ᐅᕝᕙᓘᓃᑦ ᓂᕈᐊᕆᐊᕐᒃᑐᕐᕕᖕᒥ ᑎᑎᕋᕐᒃᐸᓪᓕᐊᔨᐅᑉ ᐱᓕᕆᐊᖏᓐᓂᒃ 
ᓂᕈᐊᕆᐊᕐᒃᑐᕐᕕᖕᒥᑦ ᐱᓕᕆᔪᖃᖃᑦᑕᕐᖕᓂᐊᖏᓚᕐᒃ. 
 
32. ᐊᕕᒃᑐᕐᒃᓯᒪᔪᑦ 213 ᐲᕐᒃᑕᐅᔪᕐᒃ ᐅᓇ ᐃᓕᔭᐅᖕᒑᕐᒃᖢᓂ: 
 
ᐱᔾᔪᑎᖓ ᖃᕆᑕᐅᔭᑎᒍᑦ ᑮᓇᐅᔭᓕᕆᓂᕐᖕᒧᑦ ᐱᖁᔭᕐᒃ 
213. (1) ᓄᓇᕗᒻᒥ ᓂᕈᐊᕐᒃᑐᓕᕆᔨᒃᑯᑦ ᐃᓄᖕᓄᑦ ᑎᒥᐅᔪᑦ ᑐᑭᖃᕐᖕᓂᖓᑐᑦ ᖃᕆᑕᐅᔭᑎᒍᑦ 
ᑮᓇᐅᔭᓕᕆᓂᕐᖕᒧᑦ ᐱᖁᔭᕐᒃ−ᒥᑦ ᐊᒪᓗ ᐱᖁᔭᕐᒃ ᐊᑐᕈᑎᖃᕐᒃᖢᓂ ᑐᑭᓯᐅᒪᔾᔪᑎᓄᓪᓗ ᐊᒪᓗ 
ᐊᓕᓚᔪᓄᑦ ᑕᒡᕘᓇ ᐱᖁᔭᑎᒍ. 
 
ᐱᔪᖕᓇᕐᒃᑎᑦᑎᓂᕐᒃ ᐱᔾᔪᑎᒋᑉᓗᒋᑦ ᖃᕆᑕᐅᔭᑎᒎᕐᒃᑐᑦ ᐊᓕᓚᔪᐃᑦ 

(2) ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᑦ ᐃᒪᓐᓇᐃᑐᖕᓇᕐᒃᑐᕐᒃ 
(a) ᐊᑐᕐᓗᓂ ᖃᕆᑕᐅᔭᑎᒍᑦ ᓴᓇᓂᕐᖕᒥᒃ, ᑲᑎᕐᒃᓱᐃᓂᕐᖕᒥᒃ, 

ᓇᒃᓯᐅᔾᔭᐅᓂᕐᖕᒥᒃ, ᑐᖁᕐᒃᓯᒪᑎᑦᑎᓂᕐᖕᒥᒃ, ᓅᑎᕆᓂᕐᖕᒥᒃ, 
ᑐᓂᐅᖃᐃᓂᕐᖕᒥᒃ, ᑎᑎᖃᑎᒍᑦ ᓴᕿᑕᐅᑎᑦᑎᓂᕐᖕᒥᒃ ᐅᕝᕙᓘᓃᑦ 
ᐱᓕᕆᐊᖃᕐᖕᓂᕐᒃ ᐊᓕᓚᔪᕋᓗᖕᓂᑦ ᐅᕝᕙᓘᓃᑦ ᑐᑭᓯᐅᒪᔾᔪᑎᓂᒃ; 

(b) ᓴᕿᑦᑎᓗᓂ ᑐᑭᓯᐅᒪᔾᔪᑎᓂᑦ ᖃᕆᑕᐅᔭᑎᒍᑦ ᐊᑐᕐᒃᑕᐅᔪᒃᓴᓂᑦ ᐊᒪᓗ 
ᓇᓗᓇᐃᕐᒃᓯᓂᕐᖕᒧᑦ ᒪᓕᒃᑕᐅᔪᒃᓴᓂᑦ ᖃᕆᑕᐅᔭᑎᒎᕈᖕᓇᕐᒃᑐᓂᒃ 
ᐊᓕᓚᔪᕐᖕᓂᒃ; 

(c) ᑐᓂᓯᔪᖕᓇᕐᖕᓂᕐᖕᒥᒃ ᖃᕆᑕᐅᔭᑎᒎᕈᖕᓇᕐᒃᑐᓂᒃ ᑕᑕᑎᒐᒃᓴᓂᒃ ᐊᒪᓗ 
ᐊᓯᖏᓐᓂᒃ ᐊᓕᓚᔪᓂᒃ ᐊᑐᕐᒃᑕᐅᔪᓂᒃ ᑕᒡᕘᓇ ᐱᖁᔭᑎᒍᑦ; 

(d) ᐅᖃᕐᓗᓂ, ᐅᖃᕈᒪᖏᓗᓂᓘᓃᑦ, ᓈᒻᒪᒃᓴᕐᖕᓂᕐᖕᒥᒃ ᖃᕆᑕᐅᔭᑎᒎᕐᒃᑐᓂᒃ 
ᐊᓕᓚᔪᓂᒃ, ᐊᒪᓗ 

(e) ᓴᕿᑦᑎᓗᓂ ᐊᑐᕐᒃᑕᐅᖃᑦᑕᕐᒃᑐᒃᓴᓂᒃ ᐱᖃᑦᑕᕈᖕᓇᕐᒃᓯᓂᕐᖕᒥᒡᓗ 
ᓇᒃᓯᐅᔾᔨᖃᑦᑕᕈᖕᓇᕐᖕᓂᕐᖕᒥᒡᓗ ᖃᕆᑕᐅᔭᑎᒍᑦ ᐊᓕᓚᔪᓂᒃ ᑕᒡᕘᓇ 

ᐱᖁᔭᑎᒍ. 

ᐅᖃᕐᒃᑕᐅᓯᒪᔪᑦ ᐅᖃᕐᖕᓂᕋᐅᑏᑦ ᓱᓕᓐᓂᕐᖕᒧᑦ, ᑕᒪᒃᑯᐊᕋᓗᐃᑦ 
 (3) ᐅᖃᕐᒃᑕᐅᓯᒪᔪᑦ ᐱᖁᔭᑎᒍᑦ ᐅᖃᕐᖕᓂᕋᐅᓯᐅᕐᖕᓂᒃᑯᑦ ᐅᕝᕙᓘᓃᑦ ᓇᓗᓇᐃᔭᐅᑎᒃᑯᑦ 
ᑐᑭᓯᐅᒪᔾᔪᑏᑦ ᐃᓄᖕᒧᑦ ᐅᖃᕐᒃᖢᓂ ᐅᖃᕐᒃᑕᖓ ᓱᓕᓂᕋᕐᒃᖢᓂᐅᒃ, ᓈᒻᒪᑦᑎᐊᕐᖕᓂᕋᕐᒃᖢᓂᐅᒃ, 
ᐅᕝᕙᓘᓃᑦ ᐱᐊᓂᑦᑎᐊᕐᒃᓯᒪᓂᕋᕐᒃᖢᓂᐅᒃ ᑕᐃᒪᓐᓇᐃᑕᐅᔪᖕᓇᕐᒃᑐᑦ ᖃᕆᑕᐅᔭᑎᒍᑦ 
ᑕᑕᑎᕐᒃᑕᐅᔭᕆᐊᓕᒃᑯᑦ ᐃᓅᑉ ᐊᑎᓕᕐᒃᐅᐸᒍ ᑖᑉᓱᒪ ᐃᓅᑉ ᖃᕆᑕᐅᔭᑎᒍᑦ ᐊᑎᓕᐅᕈᓯᐊᓂᑦ 
ᐊᑐᕐᓗᓂ. 
 
ᑕᐅᑐᒃᑕᐅᓗᑎᒃ ᐊᑎᓕᐅᕈᓰᑦ 
 (4) ᐱᔭᕆᐊᖃᕐᖕᓂᐅᔪᕐᒃ ᑕᒡᕘᓇ ᐱᖁᔭᑎᒍᑦ ᐊᑎᓕᐅᕆᑎᓪᓗᒍ ᑕᐅᑐᒃᑕᐅᔭᕆᐊᖃᕐᖕᓂᕐᒃ 
ᓈᒻᒪᒋᔭᐅᔪᕐᒃ ᖃᕆᑕᐅᑎᒍᑦ ᐊᓕᓚᔫᔪᓂᑦ ᐊᑐᓂ ᐊᑎᓕᐅᕐᒃᑏᑦ ᐊᒪᓗ ᑕᐅᑐᒃᑐᐃᑦ ᐊᑎᓕᐅᕐᒃᐸᑕ 
ᖃᕆᑕᐅᔭᑎᒍᑦ ᐊᑎᓕᐅᕈᓯᖏᓐᓂᑦ ᐊᑐᕐᓗᑎᒃ. 
 
ᖃᕆᑕᐅᑎᒍᑦ  
 (5) ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᑦ ᐋᕿᒃᓯᔪᖕᓇᕐᒃᑐᕐᒃ ᖃᕆᑕᐅᔭᒃᑯᑦ 
ᑐᓂᐅᖃᐅᑕᐅᔪᖕᓇᕐᒃᑐᓂᒃ ᐊᒪᓗ ᐱᔪᖕᓇᕐᒃᑕᖏᓐᓂᑦ ᑐᑭᓯᐅᒪᔾᔪᑎᓂᒃ ᐊᒪᓗ ᐊᓕᓚᔪᓂᒃ 
ᓂᕈᐊᕐᒃᑐᓕᕆᓂᕐᖕᒨᖓᔪᓂᑦ. 
 
33. ᐅᓇ ᐃᓚᔭᐅᔪᕐᒃ ᐃᓚᒋᔭᐅᔪᑦ 217(1)(a) ᑭᖑᓂᐊᒍᑦ: 
 

(a.1) ᐅᑯᓐᓄᖓ ᖃᕆᑕᐅᔭᑎᒍᑦ ᐊᓕᓚᔪᐃᑦ ᐊᒪᓗ ᖃᕆᑕᐅᔭᑎᒍᑦ 
ᐊᑎᓕᐅᕈᓰᑦ ᐱᔾᔪᑎᒋᑉᓗᒍ ᑖᒻᓇ ᐱᖁᔭᕐᒃ; 

 
34. ᐅᓇ ᐃᓚᔭᐅᔪᕐᒃ ᐊᕕᒃᑐᕐᒃᓯᒪᔪᑦ 247 ᑭᖑᓂᐊᒍᑦ: 
 
ᐃᖢᐃᓵᕆᓂᕐᒃ ᐅᕝᕙᓘᓃᑦ ᐱᕐᕋᓚᖕᓂᕐᒃ 
247.1. ᐃᓄᒃ ᐸᓯᔭᒃᓴᐅᕗᕐᒃ ᐱᕋᔭᖕᓂᕐᖕᒧᑦ ᐃᒪᓐᓇᐃᑯᓂ, ᖃᓄᒥᐊᕐᒃ, ᐃᖢᐃᓵᕆᒍᓂ 
ᓂᕈᐊᕐᒃᖠᕐᖕᓂᕐᒃᑕᖃᕐᒃᑐᒥᑦ, ᐅᕝᕙᓘᓃᑦ 10 ᒦᑕᐃᑦ ᐃᓗᐊᓃᑐᐊᕈᓂ, 
ᓂᕈᐊᕐᒃᖠᕐᒃᑎᑦᑎᓂᕐᒃᑕᖃᕐᒃᑐᒥᑦ. 
 
35. ᐊᕕᒃᑐᕐᒃᓯᒪᔪᑦ ᐃᓚᖓᑦ 268(3) ᐲᕐᒃᑕᐅᔪᕐᒃ ᐅᓇ ᐃᓕᔭᐅᖕᒑᕐᒃᖢᓂ: 
 
ᖃᓄᑎᒋᑦ ᐊᔪᓕᕐᒃᑎᑕᐅᓯᒪᓂᕐᒃ 

(3) ᐊᔪᓕᕐᒃᑎᑕᐅᓯᒪᓂᐅᔪᕐᒃ ᐊᕕᒃᑐᕐᒃᓯᒪᔪᒥᑦ ᐃᓚᖓᑦ (2) ᐱᒋᐊᕋᔭᕐᒃᑐᕐᒃ ᑕᐃᑲᖓᑦ 
ᐸᓯᔭᐅᒍᓂ ᐊᒪᓗ ᑕᒪᓐᓇ ᑲᔪᓯᓂᐊᕐᒃᖢᓂ ᐅᑭᐅᓄᑦ ᑕᓕᒪᓄᑦ. 
 
36. ᐊᑐᓂ ᐃᓚᔭᐅᓯᒪᔪᑦ ᐊᕕᒃᑕᐅᓯᒪᓂᕐᒃ 1ᒦᑐᑦ ᓇᓗᓇᐃᔭᐅᑎᒥᑦ ᐋᕿᒋᐊᕐᒃᑕᐅᔪᕐᒃ 
ᐲᕐᒃᑕᐅᑉᓗ ᑎᑎᖃᕐᒃ ᑎᑎᖃᐃᓘᓃᑦ ᑖᑉᓱᒪ ᑐᑭᑦᑎᐊᖓᓃᑐᑦ ᐊᕕᒃᑕᐅᓯᒪᓂᕐᒃ 2ᒥᑦ 
ᓇᓗᓇᐃᔭᐅᑎᒥᑦ, ᓇᓂᒥᐊᕐᒃ ᓴᕿᑦᑕᕌᖓᑕ, ᐊᒪᓗ ᐃᓕᔭᐅᖕᒑᕐᒃᖢᑎᒃ ᑎᑎᖃᐃᑦ 
ᑎᑎᖃᐃᓘᓃᑦ ᐊᕕᒃᑕᐅᓯᒪᓂᕐᒃ 3ᒥᑦ ᓇᓗᓇᐃᔭᐅᑎᒥᑦ. 

ᐋᕿᒋᐊᕐᒃᑕᐅᖃᑕᐅᔪᑦ 
 

ᐃᓐᑲᒻᑖᒃᓯᓕᕆᓂᕐᖕᒧᑦ ᐱᖁᔭᕐᒃ 
 
37. (1) ᐃᓐᑲᒻᑖᒃᓯᓕᕆᓂᕐᖕᒧᑦ ᐱᖁᔭᕐᒃ ᐋᕿᒋᐊᕐᒃᑕᐅᔪᕐᒃ ᑖᑉᓱᒧᖓ ᐊᕕᒃᑐᕐᒃᓯᒪᔪᒧᑦ. 
 

(2) ᐅᑯᐊ ᐋᕿᒋᐊᕐᒃᑕᐅᔪᑦ ᐅᑯᐊ ᐲᕐᒃᑕᐅᖕᒑᕐᒃᖢᑎᒃ “ᐱᓕᕆᔨᐅᑎᑕᐅᔪᕐᒃ” 
ᓇᓂᑐᐃᓇᕐᒃ ᓴᕿᑦᑕᕌᖓᑦ ᐊᒪᓗ ᐃᓕᔭᐅᖕᒑᕐᒃᖢᑎᒃ “ᓂᕈᐊᒐᒃᓴᐅᑉ ᑮᓇᐅᔭᓕᕆᔨᖓ”: 

(a) ᐊᕕᒃᑐᕐᒃᓯᒪᔪᑦ ᐃᓚᖓᑦ 5(3); 
(b) ᐊᕕᒃᑐᕐᒃᓯᒪᔪᑦ ᐃᓚᖓᑦ 6(1). 
 

(3) ᐅᓇ ᐃᓚᔭᐅᔪᕐᒃ ᐊᕕᒃᑐᕐᒃᓯᒪᔪᑦ 5(3) ᑭᖑᓂᐊᒍᑦ: 
 
ᑐᓂᐅᖃᐅᑕᐅᓂᖏᑦ ᓇᓪᓕᕐᑳᑦ 
 (3.1) ᓂᕈᐊᒐᒃᓴᐅᑉ ᑮᓇᐅᔭᓕᕆᔨᖓ ᐃᒪᓐᓇᐃᓂᐊᕐᒃᐳᕐᒃ, ᒪᓕᒡᓗᒋᑦ ᓄᓇᕗᒻᒥ 
ᓂᕈᐊᕐᒃᑐᓕᕆᔨᒃᑯᑦ ᐱᖁᔭᖓᑦ, ᑐᓂᓯᓂᐊᕐᒃᐳᕐᒃ ᓇᓕᕐᑳᒥᑦ ᐅᖃᐅᓯᐅᔪᒥᒃ ᐊᕕᒃᑐᕐᒃᓯᒪᔪᑦ 
ᐃᓚᖓᓂᑦ (3) ᑐᓂᕐᕈᑎᖃᕐᒃᑐᑐᐃᓐᓇᕐᖕᒧᑦ ᐊᒪᓗ ᑐᓂᕐᕈᑎᑐᐃᓇᐅᒃᐸᑦ 
ᓇᓗᓇᖏᑦᑎᐊᕐᒃᑎᖢᓂᐅᒃ. 

 
(4) ᐊᕕᒃᑐᕐᒃᓯᒪᔪᑦ ᐃᓚᖓᑦ 6(2) ᐲᕐᒃᑕᐅᔪᕐᒃ 

ᓇᓗᓇᐃᔭᐅᑎ 
 

ᐊᕕᒃᑕᐅᓯᒪᓂᕐᒃ 1 
ᐃᓚᒋᔭᐅᔪᑦ ᐋᕿᒋᐊᕐᒃᑕᐅᔪᑦ 

 

ᐊᕕᒃᑕᐅᓯᒪᓂᕐᒃ 2 
ᑎᑎᖃᕐᒃ ᐅᕝᕙᓘᓃᑦ 
ᑎᑎᖃᐃᑦ ᐲᕐᒃᑕᐅᔪᑦ 

ᐊᕕᒃᑕᐅᓯᒪᓂᕐᒃ 3 
ᑎᑎᖃᕐᒃ ᐅᕝᕙᓘᓃᑦ 

ᑎᑎᖃᐃᑦ 
ᐃᓕᔭᐅᖕᒑᕐᒃᑐᑦ 

• ᕕᕖᑎᑑᕐᒃᑐᕐᒃ ᐊᕕᒃᑐᕐᒃᓯᒪᔪᑦ 
ᐃᓚᖓᑦ 21(1) 

"Qaujimajatuqangit Inuit" "Inuit Qaujimajatuqangit" 

• ᕕᕖᑎᑑᕐᒃᑐᕐᒃ ᐊᕕᒃᑐᕐᒃᓯᒪᔪᑦ 
ᐃᓚᖓᑦ 22(1) 

"Qaujimajatuqangit Inuit" "Inuit Qaujimajatuqangit" 

• ᐊᕕᒃᑐᕐᒃᓯᒪᔪᑦ ᐃᓚᖓᑦ 33(2) 
• ᐃᓚᒋᔭᐅᔪᑦ 73.1(a) 
• ᐊᕕᒃᑐᕐᒃᓯᒪᔪᑦ ᐃᓚᖓᑦ 78(1) 
• ᐊᕕᒃᑐᕐᒃᓯᒪᔪᑦ ᐃᓚᖓᑦ 84(1) 
• ᐊᕕᒃᑐᕐᒃᓯᒪᔪᑦ ᐃᓚᖓᑦ 89(1) 

"ᐅᒃᑯᐊᕐᖕᓂᖓ 
ᑎᒃᑯᐊᕐᒃᓯᓂᕐᒃ ᓂᕈᐊᒐᒃᓴᒥᒃ" 

"ᐅᒃᑯᐊᕐᖕᓂᖓ 
ᓂᕈᐊᒐᒃᓴᖑᕐᕈᖕᓇᕐᖕᓂᐅᑉ" 

• ᐊᕕᒃᑐᕐᒃᓯᒪᔪᑦ ᐃᓚᖓᑦ 74(1) 
• ᐃᓚᒋᔭᐅᔪᑦ 160(2)(b) ᐊᒪᓗ 

(c) 

"ᓂᕈᐊᒐᒃᓴᒥᑦ 
ᑎᒃᑯᐊᕐᒃᓯᔾᔪᑎ" 

"ᓂᕈᐊᒐᒃᓴᖑᕈᒪᔾᔪᑏᑦ" 

• ᐊᕕᒃᑐᕐᒃᓯᒪᔪᑦ ᐃᓚᖓᑦ 71(1) "ᐱᔭᐅᔪᑦ ᓂᕈᐊᒐᒃᓴᒥᑦ 
ᑎᒃᑯᐊᕐᒃᓯᔾᔪᑏᑦ" 

"ᓈᒻᒪᒋᔭᐅᔪᑦ 
ᓂᕈᐊᒐᒃᓴᖑᕈᒪᔾᔪᑏᑦ" 

• ᐊᕕᒃᑐᕐᒃᓯᒪᔪᑦ ᐃᓚᖓᑦ 71(2) "ᐱᔭᐅᔪᑦ ᓂᕈᐊᒐᒃᓴᒥᑦ 
ᑎᒃᑯᐊᕐᒃᓯᔾᔪᑏᑦ" 

"ᓈᒻᒪᒋᔭᐅᔪᑦ 
ᓂᕈᐊᒐᒃᓴᖑᕈᒪᔾᔪᑏᑦ" 

• ᐃᓚᒋᔭᐅᔪᑦ 71(2)(a) "ᐱᓗᓂ ᑎᒃᑯᐊᕐᒃᓯᔪᓂᑦ" "ᓈᒻᒪᒋᔭᐅᔪᑦ 
ᓂᕈᐊᒐᒃᓴᖑᕈᒪᔾᔪᑏᑦ" 

• ᐊᕕᒃᑐᕐᒃᓯᒪᔪᑦ ᐃᓚᖓᑦ 72(1) 
ᐊᒪᓗ (3) 

• ᐊᕕᒃᑐᕐᒃᓯᒪᔪᑦ ᐃᓚᖓᑦ 73(1) 
ᐊᒪᓗ (3) 

• ᐃᓚᒋᔭᐅᔪᑦ 73(4)(b) 
• ᐊᕕᒃᑐᕐᒃᓯᒪᔪᑦ ᐃᓚᖓᑦ 80(4) 

"ᓂᕈᐊᒐᒃᓴᒥᑦ 
ᑎᒃᑯᐊᕐᒃᓯᔾᔪᑏᑦ" 

"ᓂᕈᐊᒐᒃᓴᖑᕈᒪᔾᔪᑏᑦ" 

• ᐊᕕᒃᑐᕐᒃᓯᒪᔪᑦ ᐃᓚᖓᑦ 77(1) "ᐅᒃᑯᐊᕐᒃᑐᕐᒃ ᑎᒃᑯᐊᕐᒃᓯᓂᕐᒃ" "ᐅᒃᑯᐊᕐᖕᓂᖓ 
ᓂᕈᐊᒐᒃᓴᖑᕈᒪᓂᕐᒃ" 

• ᐃᓚᒋᔭᐅᔪᑦ 80(3)(a) "ᐅᑎᕐᒃᑎᑦᑕᕆᐊᓕᒃ 
ᓂᕈᐊᕐᒃᖠᕐᒃᑐᓕᕆᓂᕐᒃ" 

"ᐅᑎᕐᒃᑎᑦᑎᓂᕐᒃ 
ᓂᕈᐊᕐᒃᖠᕐᖕᓂᖃᖁᔨᓂᕐᖕᒧᑦ 
ᑎᓕᓯᔾᔪᒻᒥᒃ ᐊᒪᓗᐅᓂᑉᑳᕐᒃ 
ᓂᕈᐊᕐᒃᖠᕐᖕᓂᕐᖕᒨᖓᔪᕐᒃ" 

• ᐃᓚᒋᔭᐅᔪᑦ 80(3)(b) 
• ᐊᕕᒃᑐᕐᒃᓯᒪᔪᑦ ᐃᓚᖓᑦ 80(4) 

"ᐅᑎᕐᒃᑎᑦᑕᕆᐊᖃᕐᒃᑐᕐᒃ" "ᐅᓂᑉᑳᕐᒃ 
ᓂᕈᐊᕐᒃᖠᕐᖕᓂᕐᖕᒨᖓᔪᒥᑦ" 

• ᕕᕖᑎᑑᕐᒃᑐᕐᖕᑦ 
ᐊᕕᒃᑐᕐᒃᓯᒪᔪᒥᑦ ᐃᓚᖓᑦ 
128(3) 

"respectifen" "respectif en" 

• ᐊᕕᒃᑐᕐᒃᓯᒪᔪᑦ ᐃᓚᖓᑦ 
149(1) 

• ᐊᕕᒃᑐᕐᒃᓯᒪᔪᑦ ᐃᓚᖓᑦ 
153(1) 

• ᐊᕕᒃᑐᕐᒃᓯᒪᔪᑦ ᐃᓚᖓᑦ 
153(2) 

• ᐊᕕᒃᑐᕐᒃᓯᒪᔪᑦ ᐃᓚᖓᑦ 
153(4) 

• ᐊᕕᒃᑐᕐᒃᓯᒪᔪᑦ ᐃᓚᖓᑦ 
153(5) 

"ᐅᑎᕆᐊᖃᕐᖕᓂᖓ 
ᓂᕈᐊᕐᒃᖠᕐᖕᓂᖃᖁᔨᓂᕐᖕᒧᑦ 
ᑎᓕᓯᔾᔪᑎ" 

"ᐅᑎᕐᒃᑎᑕᐅᓂᖓ 
ᓂᕈᐊᕐᒃᖠᕐᖕᓂᖃᖁᔨᓂᕐᖕᒧᑦ 
ᑎᓕᓯᔾᔪᑎ" 

• ᑎᑎᕋᕐᒃᓯᒪᔪᕐᒃ ᑭᖑᓂᐊᒍᑦ 
ᐊᕕᒃᑐᕐᒃᓯᒪᔪᑦ 153 

"ᐅᑎᕆᐊᖃᕐᖕᓂᖓ 
ᓂᕈᐊᕐᒃᖠᕐᖕᓂᖃᖁᔨᓂᕐᖕᒧᑦ 
ᑎᓕᓯᔾᔪᑎ" 

"ᐅᑎᕐᒃᑎᑕᐅᓂᖓ 
ᓂᕈᐊᕐᒃᖠᕐᖕᓂᖃᖁᔨᓂᕐᖕᒧᑦ 
ᑎᓕᓯᔾᔪᑎ" 

• ᐊᕕᒃᑐᕐᒃᓯᒪᔪᑦ ᐃᓚᖓᑦ 
153(6) 

"ᓂᕈᐊᕐᒃᓕᕐᖕᓂᕐᖕᒥᑦ 
ᐅᓂᑉᑳᕐᒃ" 

"ᐅᑎᕐᒃᑎᑕᐅᓂᖓ 
ᓂᕈᐊᕐᒃᖠᕐᖕᓂᖃᖁᔨᓂᕐᖕᒧᑦ 
ᑎᓕᓯᔾᔪᑎ" 

• ᐃᓚᒋᔭᐅᔪᑦ 168(1)(b) ᐊᒪᓗ  
(2)(b) 

"ᑎᒃᑯᐊᕐᒃᑕᐅᔪᕐᒃ 
ᓂᕈᐊᒐᒃᓴᐅᓂᕐᖕᒧᑦ" 

"ᓈᒻᒪᒋᔭᐅᔪᕐᒃ 
ᓂᕈᐊᒐᒃᓴᐅᓂᕐᖕᒧᑦ" 

• ᐊᕕᒃᑐᕐᒃᓯᒪᔪᑦ ᐃᓚᖓᑦ 
190(2) 

"ᑎᒃᑯᐊᕐᒃᓯᔪᖕᓇᕐᖕᓂᕐᖕᒧᑦ 
ᐅᑉᓗᐃᑦ" 

"ᐅᑉᓗᐃᑦ 
ᑐᓂᓯᔪᖕᓇᕐᖕᓂᕐᖕᒧᑦ 
ᓂᕈᐊᒐᒃᓴᖑᕈᒪᔾᔪᑎᓂᒃ" 

• ᐃᓚᒋᔭᐅᔪᑦ 210(b) "ᐅᑎᕆᐊᖃᕐᖕᓂᖏᑦ 
ᓂᕈᐊᕐᒃᖠᕐᖕᓂᖃᖁᔨᓂᕐᖕᒧᑦ 
ᑎᓕᓯᔾᔪᑏᑦ" 

"ᐅᑎᕐᒃᑎᑕᐅᓂᖏᑦ 
ᓂᕈᐊᕐᒃᖠᕐᖕᓂᖃᖁᔨᓂᕐᖕᒧᑦ 
ᑎᓕᓯᔾᑏᑦ" 

• ᐊᕕᒃᑐᕐᒃᓯᒪᔪᑦ ᐃᓚᖓᑦ 
257(1) 

"ᐊᑎᓕᐅᕐᓗᓂ 
ᑎᒃᑯᐊᕐᒃᓯᔾᔪᑎᒥᒃ 
ᓂᕈᐊᒐᒃᓴᖑᕈᒪᓂᕐᖕᒧᑦ 
ᐅᕗᖓ" 

"ᑐᓂᓯᓂᕐᒃ 
ᓂᕈᐊᒐᒃᓴᖑᕈᒪᔾᔪᑎᒥᒃ 
ᐅᕙᓂ" 

